
INLEIDING

Ek doen graag verslag oor die werksaamhede van die klub vir 2009 en 2010 
speelseisoen. Diegene van u wat gereeld die doen en late van die klub gevolg 
het sal presies weet hoe die klub vanjaar presteer en gevorder het. Geen 
noemenswaardige statistieke sal die verslag vergesel nie.  Dit is meer belangrik 
om eerder te konsentreer op die betrokkenheid van ons lede hetsy 
kompeterend, sosiaal en op administratiewe en organiserende terreine. Geen 
sukses kan behaal word as daar nie kwaliteit waardes teenwoordig is nie. 
Daarom kan ek vandag  sonder huiwering getuig van die teenwoordigheid van 
kwaliteit lede in hierdie besonderse klub in Pretoria. Ek verwys ook na kwaliteit 
tyd, ondersteuning , betrokkenheid en geloofwaardigheid van ons lede.  Dit 
laat my dan nou toe om my en die bestuur se opregte dank en waardering uit 
te spreek teenoor alle lede wat hierbo as kwaliteit lede uitgesonder is. 

DANK EN WAARDERING 

Die Bestuur: Geen klub kan behoorlik funksioneer sonder n doeltreffende en 
gewillige bestuur nie. Twee lojale vise-presidente, Alida en Pieter was ware 
ondersteuners en het saam met my die rigting aangewys en my op die regte 
pad gehou. In Afrikaans is daar nie n byvoeglike naamwoord wat die waarde 
van n goeie sekretaris en tesourier kan beskryf nie. Ek en die lede wil hulde 
bring aan  Koos van Zyl wat  reeds ses jaar betrokkke was by die finansies van 
die klub. Toe die klub n krisis ervaar met n sekretaris, was Elbert Broere 
gewillig om in te staan. Twee waardevolle mense waar sonder geen klub 
behoorlik kan funksioneer nie. Dankie manne, julle is goud werd vir n klub. Die 
besondere bydraes van die vier addisionele lede  verdien vermelding . Saam 
met Alida het die twee dames, Elize en Rea weer gesorg dat verversings  van 
hoogstaande gehalte opgedis is. Die hartlike samewerking  wat bewerkstellig is 
die afgelope twee jaar is om trots op te wees. Die deurlopende ondersteuning 
en fisiese betrokkenheid van Cran en Simon was ongelooflik. Orals kan ons die 
hande werk  en voetspore  sien wat getrap is.  My opregte dank aan die 
bestuur  wat  bygedra het tot die sukses van ons klub.



Geen klub kompetisie kan suksesvol aangebied word sonder die hulp en 
organisasie  van  gewillige mense nie. Hierdie twee mense was Miems en Daan. 
Almal van ons dra kennis hoeveel tyd en geduld hierdie twee mense bestee het 
om die klub kompetisies afgehandel te kry. Dankie vir al julle geduld en 
verdraagsaamheid asook die goeie gees waarin ernstige probleme  vinnig 
opgelos het. Die klub bring hulde aan Miems en Daan vir uitstekende werk 
gedoen gedurende die spelseisoen.

Voordat ons kan speel moet die perke eers gereed gemaak word. Fred ons 
weet van jou toewyding. Vroeg opstaan elke dag en toesien dat die perke 
gereed is en was vir alle kompetisies. Jou groot aandeel  in hierdie baie 
ondankbare werk word opreg waardeer. Dankie vir jare se getroue  diens aan 
die klub en veral jou baie mooi gesindheid  teenoor almal in die klub.

Die manne in die plaatjiekantoor moes ook maar soms bontstaan om almal 
gelukkig te hou. Tenspyte daarvan is hulle nog steeds gereeld op hulle pos. 
Dankie aan Gerhard en sy manne wat klokslag op hulle pos is. Asook die ander 
manne wat sommer net instaan en help.

Die manne in die kroeg wat gesorg het dat niemand dors lei nie, ons opregte 
dank en waardering aan hulle toegewyde en stiptelike diens. Janna, Jean , Dave 
en Koos, julle dienste gelewer word opreg waardeer. Dankie aan Janna wat 
etlike jare  die bestuurder was en nou aan Jean wat oorgeneem het. Ons beste 
wense vergesel jou en die ander.

As die vlag gehys is, word daar rolbal gespeel en as die borde , balle en water 
reeds op die baan is kan ons maar net ons balle uithaal en rol.  Dit is die baie 
gewillige hande wat hierdie werk verrig. As ek by die klub aankom dan is al 
hierdie reelings reeds in plek. Waardering aan hierdie gewillige hande.  Die 
opruiming is ook belangrik, dankie aan almal wat sorg dat alles weer op hulle 
plek is. Elke Woensdagoggend en elke Saterdagoggend het Errol Lock die 
klubhuis kom oopsluit vir Ella om alles mooi skoon te maak. Dankie Errol. 
Dankie ook aan Ella wat  getrou op haar pos was en al die lekker tee wat sy 
opgedien het.

Die Dinsdagklub  was en is en sal nog lank voortbestaan. Die sukses en vreugde 
wat ons haal uit hierdie klub is ongelooflik. Die wonderlike kameradie en 
sosiale samesyn spreek boekdele, wen of verloor, dit is hier waar ons mekaar 



leek ken en dit is hier waar ons die moeilike skote oefen. Dankie aan al die 
getroue  ondersteuners van die Dinsdagklub. Hannes jy doen goeie werk en 
dankie.  Die eerste Dinsdag van elke maand is al tradisie, sonder ons gereelde 
borge, Robbie en Gerhard kan die borgdae nie voortgaan nie. Dankie aan 
hierdie  twee manne  vir hul  ondersteuning.  

JAARLIKSE KLUBKOMPETISIES EN ANDER BORGDAE   

Getroude Pare Kompetisie. Hierdie besondere kopetisie het gekom om te bly. 
Weereens n reuse en genotvolle, suksesvolle kompetisie. Groot toewyding en 
erns word gewy aan hierdie kompetisies. Aangsien die krag nie meer goedkoop 
is nie, oorweeg die bestuur om hierdie kompetisie  voortaan in die middag te 
speel. Die bestuur vertrou dat meer pare sal deelneem  volgende jaar. Daar is 
nou ook n trofee geskikbaar vir die wenners van hierdie kompetisie.

Paasnaweek Kompetisie.  Hierdie kompetisie word jaarliks geborg deur 
Warwick. Voorwaar een van die hoogtepunte op ons jaarprogram.  Was 
weereens n groot sukses. Dankie aan almal wat gehelp het met die organisasie 
en reelings en baie dankie aan almal wat gespeel het en gewen het. Sien uit na 
die volgende Paasnaweek Kompetisie.

H,Q Bande Driespel Kompetisie. Hierdie geborgde kompetisie het plaasgevind 
op  1 Mei 2010. Groot sukses tenspyte van die koue wind wat ons gepiets het. 
Dankie aan H,Q Bande vir n goeie finansiele bydrae. Hierdie kompetisie  sal 
jaarliks deur H,Q Bande geborg word. Lede word versoek om hierdie firma te 
ondersteun.

Vriendekring teen Wonderboom. Kompetisies van hierdie aard bring 
rolbalspelers bymekaar. Weereens n  baie suksesvolle en geslaagde toernooi. 
Dankie aan Janna vir die trofee en geluk aan Wonderboom wat  die toernooi 
gewen het en Vriendekring goed gelooi het. Doen so voort.

Ander borgdae. J.J.Bedford-Owen en Fonnie Meyerdicks, van Perfect Delivery 
en Warwick het in hulle persoonlike hoedanigheid twee plaajiedae gebord.  Op 
5 Julie en 14 Julie het hierdie twee borgdae plaasgevind. Op beide dae was hier 
meer as 60 spelers  teenwoordig  waarvan  ongeveer 40 en meer spelers   
goeie pryse ontvang het. Dankie aan hierdie twee manne vir hulle  



belangstelling  en ondersteuning in ons klub.  Lede word versoek om hulle ook 
te ondersteun.

Allen Joss en Meerhofdag.  Het plaasgevind op Dinsdag 15 Junie en was 
weereens n reuse sukses. Dankie aan Allen Joss vir milde skenking van R5000 
asook aan almal wat klere en toiletware geskenk het. Ons kon R2780.00 
oorbetaal aan Meerhof skool. Dankie aan al die lede wat mildelik bygedra het 
tov van klere, toiletware en kruideniersware

Mikes Kitchen afsluitings funksie. Baie dankie ook aan Kobus van Rensburg 
van Mikes  Kitchens vir hulle finansiele bydrae. Dit was weereens n baie 
gesellige dag met interesante rolbal en almal het lekker saam gebraai. Lede 
word versoek om asb hulle eet bewyse te gebruik.

ERKENNING AAN LEDE WAT PRESTEER

Weereens baie geluk aan al ons lde wat hierdie seisoen wenners en 
naaswenners was in die verskillende kompetisies en afdelings.  Wenners en 
naas wenners  asook spelers wat eindig in die laasste 8 op Nasionale vlak. 
Wenners en naaswenners by BGN kompetisies.  Wenners en naaswenners by 
BGN Meesters, asook wenners in buite kompetisies soos Black and White 
asook Spar vir die dames. Wonderboom is trots op al sy presteerders en ons 
staan hoog aangeskrewe  op die rolbal kalender  van BSA.  Die betuur is maar 
te bewus van al die baie ure en dae en weke en maande wat hierdie spelers op 
die rolbalbaan deurbring.  Harde werk bring sukses.  Dankie dames en here  dat 
u op kompeternde vlak ons naam hoog hou.  Ons staan op aandag en gee u 
graag die welverdiende erkenning wat  u verdien.  Kyk na die ere-bord dan sal 
u sien hoe ons u waardeer. Sterkte vorentoe , hou aan met die goeie werk.

AFRIGTERS EN TEGNIESE BEAMPTES

Die klub beskik oor n paar gewillige maar goed gekwalifiseerde afrigters. Vanaf 
vlak vier tot vlak twee. Dankie aan almal wat onder die bekwame leiding  van  
Jannie Strydom pragtige werk gedoen het , mense is goed afgerig en by die 
algemene spel ingeskakel.  Daar word reeds ernstige pogings aangewend om 
meer spelers betrokke te kry afrigting. Beroep word gedoen dat ons  hier 
betrokke sal raak sodat die las op die huidige afrigters verlig kan word. Ons 



klub het n paar spelers wat wel opgelei is om die tegniese afdeling van die klub 
te behartig. Dankie aan hierdie paar mense wat gereeld op hulle pos is, asook 
almal wat behulpsaam was as toernooi beamtes gedurende BGN en ander 
kompetisies. Lede word versoek om asb aan te meld vir opleiding indien  T.O. 
opleiding  aangebied word. Geen klub kan behoorlik funksioneer indien daar 
nie genoeg opgeleide beamptes is nie. Hier by Wonderboom wil ons nie graag 
aan die kortste end trek nie. In die toekoms sal die sameroepers sitting he by 
die algemene maand vergaderings sodat daar volledig verslag gedoen kan 
word oor die vordering asook te kortkominge.

INSTANDHOUDING EN VERBETERINGS

Ek wil graag n paar sterk punte van die klub uitlig. Eerstens het die klub n groot 
en sterk ledetal, ongeveer 160 lede. Ons beskik in die tweede plek oor baie 
goeie en baie mooi fissiese geriewe. Mooi klubhuis en goed toegegeruste 
kombuis en  n ruim en gesellige kroegsitkamer  asook netjies kleedkamer 
geriewe. Ons is gelukkig  dat lede slegs die klub verlaat asgevolg van verhuising 
en ouderdom en medies ongeskik. Ons lede is gelukkig. Ons kry meer nuwe 
lede  by as  lede wat die klub verlaat. Ons is bevoorreg gewees om die afgelope 
paar jaar goeie besture aan te wys wat die belange van die klub gedra het.  
Vierdens wil   ek meld dat ons lede buitengewoon goeie presasies behaal en 
dat Wonderboom een van die uitstaande klubs is in BGN. Die hartlikheid en 
goeie gees wat onder ons lede heers is ook n besondere sterkpunt. Daar is ook 
egter bedreigings wat ons in die gesig staar. Die grootste bedreiging is die 
volgehoue ondersteuning van die stadsraad.  Die negatiewe effek wat die 
ekonomie op die groei van die klub kan he en die tekort aan jonger spelers.  
Ens.  Die nuwe bestuur sal n strategiese beplanning  moet van stapel stuur 
sodat ons weet waar die klub op pad is en waar die klub oor tien jaar gaan 
wees.

Ek kan met danbaarheid vermeld dat daar goed omgesien is na alle fasette tov  
instandhouding van die klub asook deurlopende verfraaiing en verbetering van 
ons klubhuis. Dankie aan die bestuurlede wat verantwoordelik was vir al die  
harde werk tov van instandhouding en verfraaiing.

Kapitaalprojekte wat moet aandag kry is, n goed toegeruste braai area asook 
bankies met afdakkies tussen die twee bane. Permanente heining rondom ons 



bane is noodsaaklik. Geld is reeds ingesamel  vir n roostuin aan die weste kant 
van die klubhuis. Nuwe bestuur moet dalk aandag gee aan die aankoop van 
toerusting en masjiene vir jaarlikse hersiening van die bane, Ons het die 
kundiges om self die bane jaarliks op te gradeer.

TEN SLOTTE 

Ek besef dat daar gebreke is in hierdie verslag daar is seker baie ander sake wat 
ook vermelding verdien .  Het probeer om slegs daardie sake te meld wat 
relevant is vir so n verslag.

AL MY DANK EN ONS DANK AAN ONS HEMELSE VADER WAT ONS ELKE DAG DIE 
KRAG EN MOED EN YWER GEGEE HET OM VOORT TE GAAN MET DIENS AAN 
ONS MENSE. MENSE IS VIR MY KOSBAAR EN MOET TEN ALLE TYE MET RESPEK 
EN LIEFDE HANTEER WORD.  VIR MY WAS DIT NET EEN GROOT VOORREG EN 
GROOT GELEENTHEID OM HIERDIE KLUB EN SY MENSE TE KON DIEN EN LEI. 
DANKIE OOK AAN SO BAIE VAN U WAT MY ONDERSKRAAG EN ONDERSTEUN 
HET GEDURENDE DIE AFGELOPE JAAR. GEE OOK U VOLLE ONDERSTEUNING 
AAN DIE NUWE BESTUUR EN ONTHOU DIE KLUB BEHOORT OOK AAN U, DIT IS 
NIE NET N GEBOU NIE, MAAR  N KLUB BESTAAN UIT MENSE. MY BESTE WENSE 
VERGESEL DIE NUWE INKOMENDE BESTUUR EN MAG U NET VAN KRAG TOT 
KRAG GAAN.

INDIEN DAAR VANDAG ENIGE PERSOON OF LID IS WAT VOEL DAT EK HOM OF 
HAAR LEED AANGDOEN HET , NEEM EK DIE VRYMOEDIGHEID OM U TE VRA OM 
DIT NIE TEEN MY TE HOU NIE. 

DANKIE MY BESTE WENSE VERGESEL HIERDIE PRAGTIGE KLUB EN AL SY 
PRAGTIGE MENSE. DIE HERE SEEN U

Baie dankie

Die uwe 

Tommie Marais 

PRESIDENT WONDERBOOM ROLBALKLUB




